
Jesus, Toe U Mens Geword Het

1. Jesus, toe U mens geword het,

en vir die mens u bloed gestort het,

het U gekom soos God dit wil.

Here, mag my lewenstrewe 

– my denke, dade, hele lewe –

ook so gerig wees op u wil.

Ek wil my hart en hand,

my Heer, aan U verpand.

Hoor my bede:

Kom heilig my, en leer U my

om al my liefde Ú te wy.

2. Elke dag, as mens verbonde

aan ons gebrokenheid en sonde,

het U gely, getroos, gedien.

Ja, o Heer, te alle tye

was U vervul met medelye,

en alle nood het U gesien.

Leer my ook elke dag

wat U van my verwag.

Laat my liefde

opmerksaam bly, wil U my lei

om aan u diens my toe te wy.

3. U, Heer Jesus, het geduldig

die ergste leed verduur, onskuldig,

op vyande U nooit gewreek.

Selfs vir hul met wrede harte

het U gebid in al u smarte.

U het gekom om vry te spreek.

U dra die doringkroon,

betaal ons sondeloon.

Jesus Christus, kom help U my, dat as ék ly,

ek ook soos U vergewend bly.

